
Tul plik liv hav li cêr uô 

Nênhs sâu: Mandira Madhushree
Nênhs vuôv shangv: Alina Chhantel
Nênhs nzênhr: Zangx Ak Paok, Vur Văngk Sôngk

Bangv nzênhr tâu UNICEF Viêx Nangk haz Vênhv Khuz shux Zaoz zux Viêx Nangk pangz txưv

Ntaox tês thâuk nzur, muôx iz tul plik laok six liv hav. Nưl yangx nrar cêr tâuv pêv tul. Cxuô lênhx hu nưl zaos Chattu, muôx njaz zaos liv hav. Chattu nhaoz hâur cu khâuz ntơưv ntus nav đêx Tengra. Buôk cao muôx iz gơưv nav txir lâul li kôngz lăngs.

Taik cil , zơưv lâul môngl leix lax. Iz njik, pus lâul chaox su tuôx. Aoz lênhs jâuv uô cê naox su.

Zơưv lâul heik: 
- Zangv nor uô changl zar kăngz xưk lê. Caox muôx khơưr côngz puôk zaos.

Pus lâul txangx muôs têz:
- Têx huôv viv caox muôx siv xeir jông lê xưz!

Chattu tsênhv gâuv đrâu cu khâuz nhaoz buôk viv lê nôngs tâu aoz pus zơưv li jăngx pêv.

- Seiz kăngz hưngr! Aoz pêz zangv cao zix tênhv kăngz thêv leir! – Chattu xangr mak nkrêk uô kuz ndâus ntưl lơưl.

Txaox kangz, nưl uô tuôz jông krêz suôz gâux “Hax! Hax! Hax! Cur zar uô changl cha muôz tâu pluôl naox kreir ax?”

Hnuz kangz, Chattu sơưr taol ntơưv ntus cêr. Nưl puv pus lâul ntông tail maor sâu tâuz hâu tsênhv môngl đrangl lax.

Chattu tangr pus lâul haz heik:
- Pus ơư, caox tsênhv môngl kreir tưs ax?

- Cur tsênhv môngl tâu kreir tưs eik, đrâu nuv chaox maor môngl tru cur tul zơưs ax? Cur tul zơưs tsiv maoz saz nyei huôv nor tưz yeiz plangz hưngr lơưv lak! – Pus lâul têz.

- Zôx maoz saz hưngr! Zix tênhv zơưv cao tưz laok six txus sar haz nhuôx saz viv leix lax. Uô changl pus tsi ntar nênhs pangz mangx. - Chattu nus đrus luz suôz muôx saz.

- Pêz pluôs thêv. Zuôr khưr hưngr cha uô naox. Viv lê lênhx tưs tsak xangr uô tru pêz ax? – Pus lâul nus.

- Cur muôx saz pangz mangx. Tangz cur muôx iz luz zaoz qơưx. – Chattu cê heik cê flư phưx txưr.

- Caox li zaoz qơưx zaos tul tsi? – Pus lâul nus.

- Pus zuôr tsuv muôz kei nyâur ntơưv cur cu tưr. – Chattu heik.

- Ôx! Tsi muôx vênhv thix đangz tsi. Cur zar uô hlao. – Pus lâul shir phangz lus heik.

- Caox pangz cur grăng tail maor nor puôk tâu? – Pus lâul heik.

- Tâu max! Cur zar grăng nưl. - Chattu têz.

Pus lâul muôz tail maor tru Chattu haz qir têl nrar kei nyâur ntơưv Chattu cu tưr. Tangz taol xưk lê, Chattu txơưv naox tangl tail maor haz tsao têl đha sei.

Pus lâul seiz tru tail maor. Tsi yuôr iz nja maor. Pus lâul đha môngl txus ntơưv tul zơưs haz kuôx:
- Chattu blil cur. Nưl tưz naox tangl pêz lê jâuz maor lơưv lak.

- Pus ơư tsi cxaoz kuôx. Huôv nor tưz txus six pêz zuôr yưr lir nưl. Cur xangr tâu iz luz tsưr ziv jông lak.

- Tsưr ziv tsi ax? – Pus lâul nus.

Zơưv lâul shav shiv seiz ndis laos haz heik zâu zangv tsi tru pus lâul. Nôngs tangl, pus lâul laok six shir phangz.

Pus heik:
- Ôx! Tsưr ziv cao jông tas!

Hnuz kangz, pus lâul hnăngr zơưv lâul li trôngl yao cha môngl leix lax. Iz njik, zơưv lâul hlôngr jangv yênhx tul pus lâul tơưv đhâu hâur tsêr đrus tail maor.

Chattu tsak traor nhaoz ntơưv ntus cêr taol pus lâul. Nưl seiz cxuv zơưv lâul yênhx pus lâul.

- Pus tsiv seiz ơư! Caox tuôx muôz kei nyâur tru cur haz ar? Cur zar pangz caox tul zơưs leix chaor jêl lax cao. – Nưl cê heik cê seiz tail maor. Nưl tsênhv laok six yeiz plangz.

- Zaos lak! Zơưv lâul uô pus li suôz têz, mangx mangv heik. Zơưv lâul tsao tail maor grêl haz uô txux muôz kei nyâur ntơưv Chattu li cu tưr. Thâuk muôx jông six nhôngs, zơưv lâul tưz đaoz hlao plik li iz shur plâuz cu tưr.

- Ntux zuv nav ơư! Ntux zuv txir ơư! – Chattu kư đraor maoz hênhr.

Chattu traor tis lul seiz zơưv lâul haz hu gâux:
- Jông đuô zaos zơưv zar naox zơưv li maor lak. Jông đuô zaos zơưv zar paor vêv zơưv li pangz keiz haz luz tsêr lak. Chattu muôx laok six ntâu tsưr ziv. Hax, hax, hax!!! Txaox kangz Chattu nkhâuk tư đha ndăngx đreiv đuô hâur jôngr.

Pâuz tâu Chattu li cêr uô, zơưv lâul chaox đrus iz tul chuôv môngl hâur chôngx keiz. Zaos hlao xangr zeik, txus tangs hmao, Chattu găngs lul hâur chôngx keiz. Zơưl lâul đrơưv đrênhl muôz chuôv taik hlao Chattu luz kraor njưs.

- Ntux zuv nav ơư! Ntux zuv txir ơư! – Chattu kư đraor maoz hênhr.

Chattu traor tis lul seiz zơưv lâul haz hu gâux:
- Jông đuô zaos zơưv zar naox zơưv li keiz haz zangx lak. Chattu tưz muôx iz luz cêr uô yaz. Jông đuô zaos zơưv zuôr paor vêv zơưv luz trur tsêr lak. Hax, hax, hax!!! Txaox kangz Chattu nkhâuk tư đha ndăngx đreiv đuô hâur jôngr.

Hnuz kangz, zơưv seiz ndê sâu trur tsêr. Sâu cao muôx laok six ntâu luz tâuz. Iz huôv tưz tsuv lưx haz txangr yênhx xêv đơưz. Zơưv txơưv plênhr yâur tru sâu flu haz tâuz hâu cha hlôngr jangv yênhx luz tâuz haz pư sâu tsêr.

Txus tangs hmao, Chattu tsak traor tuôx. Nưl mangx mangv ndê tru sâu tsêr. Chattu seiz cxuv zơưv lâul luz tâuz hâu zaos luz tâuz haz tuôr ndê. Zơưv đha lul maok hlao tul plik. Zơưv sir jus ntêl plik tangz ntêl thuôv. Tangz zơưv tưz tuôr trâus plik li cu tơư. Zơưv tuv nưl luz kraor muôs tơư.

- Ntux zuv nav ơư! Ntux zuv txir ơư! – Chattu kư đraor maoz hênhr. 

- Hax, hax, hax!!! – Chattu traor hu gâux đraor.

Nưl đha sâu tsêr lul hâur yăngr puôv haz đha chis chis tơư môngl lơưv.

Hmao cao, aoz pus zơưv cuiz tênhv zar kra tru Chattu iz jăngx cơưv. Hnuz kangz, pus lâul uô txux kuôx thâuk môngl khơưk qir nhux.

- Uô changl pus kuôx ax? haz viv changl pus tsak môngl khơưk qir nhux ax! - Chattu nus.

- Cur tul zơưs tưz đhâu siv lơưv. Cur kuôx hluz zơưv cao. Huôv nor cur zar uô iz trôngx maor côngv tru zơưv. Viv lê cur tsênhv môngl sâu qir nhux. – Pus lâul heik.


      [image: ]
    
Thâuk hnaor heik txus trôngx maor côngv, nưl qir têl nkrêk kuz ndâus ntưl lơưl. 

- Zaos pus phir hu cur tuôx naox maor côngv, cur zar pangz pus sâu qir nhux. – Chattu heik.

- Zix tênhv caox zar tâu hu. – Pus lâul heik.

Chattu laok six sur saz. Nưl pangz pus lâul khơưk qir nhux. Pus lâul muôz qir ntơưv nưl li têl haz môngl lơưv.

Txus hnuz côngv, Chattu tuôx laok six nzur. Kreir puv zangv naox, nưl li kuz ndâus tưz ntưl lơưl. Muôx ntâu zangv xưk par njaz tsangv, par tâuv, par khênhx njaz, njêl haz greix.

Pus lâul taol Chattu haz heik:
- Thâuk ntêx naox caox zar hâuk khaoz đêx nor. Tsi lê cur tul zơưs zar môngl tsi tâul. Nưl zar traor lul uô đăngz haz hav têx tul naox pluôl maor hnuz nor. 

Heik tangl pus lâul muôz tru Chattu iz khaoz đêx tưz tâu shơư hmôngr cuôk njiv.

Chattu hâuk đêx gôx gôngl. Hâuk tsi tâu tangl, nưl tưz qir têl tsao păng chênhr. Cuôk muôs, cuôk njưs ntưl lơưl.

- Tsi cxaoz txangx muôs traor hâuk khaoz tiv aoz cax! – Pus lâul heik đrus Chattu, uô txux xưk tsi pâuz đangz tsi.

Chattu mak đha ndis lênhl, đha ndê đha grêl đrus tul bleis hlâur hlêr. Tangz viv laok six thangz naox viv lê nưl tưz tsi xangr môngl. Thâuk cao, zơưv lâul tưz plênhr nkhơưz tru sâu flu haz gâuv hâur iz luz huz hmôngr. Pus lâul krêz haov tru zơưv lâul “caox tơưv tâu lak.”

Zơưv lâul đha tơưv txix hâur luz huz đrus iz chêr hmôngr đơưz, seiz thôngx gâuk iz tul đăngz.

- Hax! Hax! Hax! Hnuz nor cur njaz tâu caox lak! – Zơưv kư đraor haz tuôr hlao Chattu li cu tưr. Chattu nyei hưngr kuôx kư. Nưl sir jus grôl cu tưr đhâu zơưv lâul li têl haz đha lơưv.


      [image: ]
    
Tangz Chattu tsak tsux trâus tơưz kruôr nhux ntơưv kraor trôngx haz thuôv tơư kâus. Nưl kâus pluôr tâuz hâu tru hâur angr. Nưl sơưr tsênhl đrus luz tâuz hâu ao lux.

Puv luz qơư ao sâu tâuz hâu, Chattu đha ndăngx đreiv môngl hâur jôngr haz hu gâux:
- Ntux zuv nav ơư! Ntux zuv txir ơư! Mêx naox nhaos tâu tangl pluôl maor cao. Cur tưz tsi muôx luz cêr uô đangz tsi lơưv lak. Hax, hax, hax!

Txix hnuz cao, tul plik Chattu tưz tsi muôx jal tưs traor lul hâur jaol lơưv lak. Yuôr aoz tul pus zơưv uô jông nênhx tangl siv nênhs.

